Տ Ե Ղ Ե Կ Ա Ն Ք

«Էներգասպառող սարքերի  և սարքվածքների պիտակավորման կարգը և պիտակի ձևը սահմանելու մասին » ՀՀ կառավարության որոշման նախագծի վերաբերյալ ՀՀ ֆինանսների, ՀՀ էկոնոմիկայի,  ՀՀ աշխատանքի և սոցիալական հարցերի,  ՀՀ առողջապահության,   ՀՀ տարածքային կառավարման և արտակարգ իրավիճակների, ՀՀ տրանսպորտի և կապի, ՀՀ բնապահպանության և ՀՀ քաղաքաշինության և ՀՀ արդարադատության  նախարարությունների և ՀՀ կառավարության աշխատակազմի իրավաբանական վարչության  առարկությունների և առաջարկությունների վերաբերյալ
	Առարկության, առաջարկության հեղինակը¸

Գրության ստացման ամսաթիվը, գրության համարը
	Առարկության. առաջարկության բովանդակությունը
	Եզրակացություն
	Կատարված փոփոխությունները

	ՀՀ կառավարության աշխատակազմ, 02/23.21/19153-15 առ 10.11.2015թ. 

	1. նախագիծը չի բխում «Էներգախնայողության և վերականգնվող էներգետիկայի մասին» ՀՀ օրենքի 8-րդ հոդվածի պահանջներից: Մասնավորապես նշված հոդվածով պետք է սահմանվի պիտակավորման կարգը և պիտակի ձևը: Վերջինիս մասին որևէ խոսք չկա վերնագրերում, իսկ պիտակավորման կարգի փոխարեն ներկայացված է էներգետիկ փորձաքննության կարգ, որը պետք է կարգավորվի օրենքի 14-րդ հոդվածով նախատեսված կարգով: 
2. Որոշման նախագծի նախաբանից անհրաժեշտ է հանել առաջին "ՀՀ" տառերը: 

3. Կարգի նախագծի 2-րդ կետը լիովին խմբագրման կարիք ունի: Մասնավորապես պարզ չէ խորհրդի կարգավիճակը, որը կարող է լինել միայն խորհրդակցական մարմին և որևէ իրավական ուժ ունեցող փաստաթուղթ չի կարող ընդունել: Պարզ չէ նաև խորհուրդը ստեղծվում է կազմակերպությունների համաձայնությամբ, թե կազմակերպություններն են ներգարավվում կամավորության սկզբունքով: Չկա կազակերպությունների ընդգրկման որևէ սկզբունք: 

4. Կարգի նախագծի 3-րդ կետի ենթակետերի բովանդակությունները որևէ կապ չունեն կետի առաջին պարբերության բովանդակության հետ և չեն կարող լինել կետի ենթակետեր: 

5. Նույնը վերաբերվում է 4-րդ կետի ենթակետերին:


	1. Ընդունվել է մասամբ: Նախագիծը լրամշակվել է «Էներգախնայողության և վերականգնվող էներգետիկայի մասին» ՀՀ օրենքի 8-րդ հոդվածի պահանջներին համապատասխան: Ներկայացված կարգը վերաբերում է պիտակավորմանը, սարքերի համապատասխանությունը պիտակով նախատեսված ցուցանիշներին, որն էլ կարող է հաստատել փորձարկման լաբորատորիան սարքերի բնութագրերի փորձարկումների իրականացմամբ, որի արդյունքում պետք է տրամադրի եզրակացություն «Հավատարմագրման մասին» ՀՀ օրենքի համաձայն: Իսկ էներգետիկ փորձաքննության իրականացման կարգը սահմանված է ՀՀ կառավարության 2006թ. օգոստոսի 31-ի թիվ 1399-Ն որոշմամբ:

2. Ընդունվել է, խմբագրվել է:

3. Ընդունվել է, խմբագրվել է:

4. Ընդունվել է, խմբագրվել է:

5. Ընդունվել է, խմբագրվել է:


	

	 ՀՀ կառավարության աշխատակազմի իրավաբանական վարչություն

02/23.15/15442-15 առ 09.09.2015թ. 
	1. Նախագծի Հավելվածի 2-րդ կետում էներգաարդյունավետության պիտակի շնորհման ընթացակարգերի մասին է խոսք գնում, այնինչ նախագծով, որևէ ընթացակարգ չի նախատեսվում:

2. Հավելվածի 3-րդ կետում նշվում է, որ կենցաղային էներգասպառող սարքերի և սարքվածքների էներգետիկ բնութագրերի փորձարկումներն իրականացվում են փորձարկման լաբորիաորիաների կողմից՝ ներկրող տնտե​սա​վա​րող սուբյեկտների  հաշվին, այնինչ պարզ չէ, թե արդյոք ներկայումս այդպիսի լաբորիատորաներ գոյություն ունեն, թե ոչ: 
3. Հավելվածի 3-րդ կետի 3-րդ ենթակետում նշվում է, որ փորձարկումների լաբորատորիան փորձարկումներն իրականացնում է ՀՀ օրենսդրությամբ, մինչդեռ անհրաժեշտ է հստակ նշել այն իրավական ակտերը, որոնց հիման վրա պետք է  փորձարկումներ իրականացվեն:

4. Նախագծի հավելվածով նախատեսված ձևերի հաջորդականությունը անհրաժեշտ է պահպանել, իսկ նախագծի համարակալումը համապատասխանեցնել Իրավական ակտերի մասին ՀՀ օրենքի 41-րդ հոդվածի պահանջներին:
5. Կարծում ենք՝ որոշման նախագծի 2-րդ կետի  2-րդ ենթակետով նախատեսված հանձնարարականն անհրաժեշտ է ևս մեկ անգամ քննարկել և համաձայնեցնել ՀՀ էկոնոմիկայի նախարարության հետ:

6. Առաջարկում ենք  նախատեսել նախագծի ուժի մեջ մտնելու ավելի ուշ ժամկետ՝ հաշվի առնելով, որ նախագծի դրույթները տարածվելու են սույն որոշումն ուժի մեջ մտնելուց հետո ծագած հարաբերությունների վրա: 


	1. Ընդունվել է, խմբագրվել:
2. Ներկայումս փորձարկման լաբորատորիաներ ՀՀ-ում գոյություն ունեն և համաձայն «Համապատասխանության գնահատման մասին» ՀՀ օրենքի դրանք կարող են հավատարմագրվել որպես էներգասպառող սարքերի և սարքվածքների էներգետիկ բնութագրերի փորձարկումներ իրականացնող: Միաժամանակ հայտնում ենք, որ առ այսօր էներգախնայողության պիտակավորման շնորհման և պիտակի ձև որևէ իրավական նորմատիվ ակտով սահմանված չէ և ՀՀ «Էներգախնայողության և վերականգնվող էներգետիկայի մասին» ՀՀ օրենքի 8-րդ հոդվածի պահանջները չեն կատարվել:
3. Ընդունվել է, խմբագրվել է:

4. Ընդունվել է, խմբագրվել է:

5. ՀՀ էներգետիկայի և բնական պաշարների նախարարությունը թիվ 01/22.2/4886-15 առ 11.09.2015թ գրությամբ լրամշակված նախագիծը  քննարկման է ուղարկել ՀՀ էկոնոմիկայի նախարարությանը, և առ այսօր չի ստացել դիրքորոշում:
6. ՀՀ էներգետիկայի և բնական պաշարների նախարարությունը գտնում է նպատակահարմար նախագծի ուժի մեջ մտնելու ժամկետը թողնել անփոփոխ, եթե ՀՀ կառավարությունն այլ դիրքորոշում չունի:
	

	ՀՀ ֆինանսների նախարարություն  . 01/2-4/18436-15, առ 15.07.2015թ
	Նախագծով հաստատվող` էներգասպառող սարքերի և սարքվածքների էներ​գա​խնա​յո​ղու​թյան պիտակավորման կարգի 3-րդ կետով նախատեսվում է փորձարկումների լաբո​րա​տո​րիաների կողմից իրականացնել կենցաղային էներգասպառող սարքերի և սարք​վածք​ների էներգետիկ բնութագրերի փորձարկումներ:

Այդ կապակցությամբ հայտնում ենք, որ նախագծով հստակեցված չեն, թե նշյալ փոր​ձար​կումներն ինչ միջոցների հաշվին են իրականացվելու:
Միաժամանակ, նախագծով հաստատվող կարգի 3-րդ կետի 4-րդ ենթակետով նախա​տես​վում է, որ փորձարկումների լաբորատորիան փորձարկումների արդյունքները տրա​մադրում է հայտատուին, սակայն կարգում չի նշվում, թե ովքեր են հանդիսանում հայտա​տուներ:
Ինչ վերաբերում է նախագծի` բյուջետային բնագավառում կարգավորման ազդե​ցու​թյան գնահատմանը, ապա հայտնում ենք, որ այն կարող է տրամադրվել ներկայացված հարցա​դրումների վերաբերյալ համապատասխան պարզաբանում​ները ստանալուց հետո:

	Ընդունվել է, Խմբագրվել է: Նախագծով նշվել է, որ արտասահմանյան երկրներից ՀՀ ներկրվող էներգասպառող սարքերի և սարքվածքների էներգախնայողության պիտակները Հայաստանի Հանրապետությունում  միակողմ կամ երկկողմ ճանաչելու վերաբերյալ  պայմանագրերի  (համաձայնագրերի) առկայության դեպքում անհրաժեշտություն չի առաջանա նոր փորձարկումներ իրականացնել: Այն դեպքում երբ նման համաձայնագրեր առկա չեն ապա փորձարկումները կիրականացվեն էներգասպառող սարքեր և սարք​վածք​ները շուկայահանման համար ներկրող տնտեսավարող սուբյեկտները:

	

	ՀՀ ֆինանսների նախարարություն  01.1/2-4/21624-15, առ 13.08.2015թ.
	1. Նախագծի 1-ին կետով հաստատվող էներգասպառող սարքերի և սարքվածքների էներգա​խնայողության պիտակավորման կարգի 3-րդ կետով նախատեսվում է փորձար​կում​ների լաբորատորիաների կողմից իրականացնել կենցաղային էներգասպառող սարքերի և սարք​վածքների էներգետիկ բնութագրերի փորձարկումներ, մինչդեռ նշյալ կարգից պարզ չէր, թե նշված փորձարկումներն ինչ միջոցների հաշվին են իրականացվելու: Այս հարցի վերաբերյալ նախագծին կից ներկայացված ամփոփաթերթում տրվել է համապատասխան մեկնաբանություն, ըստ որի`  փորձարկումները պետք է իրականացվեն ներկրող տնտե​սա​վա​րող սուբյեկտների կողմից: 


Հաշվի առնելով վերոգրյալը` առաջարկում ենք վերոնշյալ մեկնաբանությունը ներառել նաև կարգի 3-րդ կետում:

2. Առաջարկում ենք կարգի 1-ին կետում, 4-րդ կետի 2-րդ ենթակետում, 3-րդ կետի 1-ին ենթակետի «գ» և 4-րդ կետի 2-րդ ենթակետի «բ» պարբերություններում, ինչպես նաև կարգի ձև 2-ի անվանման մեջ նշված «Օդալավորակիչ» բառը փոխարինել «Օդորակիչ» բառով` հաշվի առնելով այն հանգամանքը, որ կարգի ձև 2-ով ներկայացված է օդորակիչ սարքի պիտակը:

3. Առաջարկում ենք կարգի 4-րդ կետի 2-րդ ենթակետի «զ» պարբերության մեջ նշված «Կենցաղային էլեկտրական լվացքի մեքենաների» արտահայտությունը փոխարինել «Օդո​րա​կիչի» բառով:
	1.Ընդունվել է, խմբագրվել է:
2. Ընդունվել է, խմբագրվել է:

3. Ընդունվել է, խմբագրվել է:


	

	ՀՀ  էկոնոմիկայի նախարարություն 

01/17.5/7387-15 առ 18.09.2015թ. 
	1. Նախագծի 3-րդ կետի 2)-րդ ենթակետը հանել, քանի որ ՀՀ էկոնոմիկայի նախարարությունը ՀՀ ներկրվող և շուկայահանվող ապրանքների համար պատասխանատու պետական կառավարման լիազոր մարմին չի հանդիսանում: Նախագծի հավելվածի ամբողջ տեքստից անհրաժեշտ է հանել պիտակի «ճանաչման» գաղափարը:
2. Նախագծի հավելվածի ամբողջ տեքստում «ներկրող» բառը փոխարինել «հայտատու» բառով, քանի որ համաձայն ԱՀԿ Առևտրում Տեխնիկական Խոչընդոտների Համաձայնագրի դրույթների` առևտրում և ներկրողների և արտադրողների համար պետք է սահմանվեն նույն պայմանները:
3. Նախագծի հավելվածի 3-րդ կետից հանել 3), 4), 5), 6), 7) ենթակետերը, քանի որ փորձարկման լաբորատորիաների իրավասություններն ու պարտավորությունները սահմանված են «Հավատարմագրման մասին» ՀՀ օրենքով և համաձայն «Իրավական ակտերի մասին» ՀՀ օրենքի դրույթների իրավաբանական անձի նկատմամբ պարտավորություններ կարող են սահմանվել միայն օրենքով: 
4. Միևնույն ժամանակ տեղեկացվում է, որ ներկայումս շրջանառվում է ԵԱՏՀ-ի կողմից մշակված Էներգասպառող սարքավորումների էներգետիկ արդյունավետության վերաբերյալ սպառողին իրազեկելու մասին տեխնիկական կանոնակարգի նախագիծը, որում ներառված են նաև էլեկտրական սարքավորումների էներգախնայողության մասին  պիտակավորմանը, շուկայահանմանը և մակնշմանը ներկայացվող պահանջները և «Եվրասիական տնտեսական միության մասին» 2014 թվականի մայիսի 29-ի պայմանագրի 53-րդ հոդվածի 3-րդ մասի համաձայն` ԵԱՏՄ տեխնիկական կանոնակարգերի ուժի մեջ մտնելու պահից ԵԱՏՄ անդամ երկիրը չի կարող կիրառել արտադրանքի նկատմամբ իր երկրի ազգային պարտադիր նորմերը:
	Չի ընդունվել, քանի որ ՀՀ կառավարության թիվ 1229-Ն ընդունված 11.07.2002թ. որոշմամբ հաստատված ՀՀ էկոնոմիկայի նախարարության կանոնադրության համաձայն ՀՀ էկոնոմիկայի նախարարության որպես առանձնաց​ված ստորաբաժանում է հանդիսանում «Շուկայի վերահսկողության տես​չական մարմինը», որի գործառույթների մաս է կազմում տնտեսավարող սուբյեկտի կողմից շուկայահանված ոչ պարենային արտադրանքի՝ Հայաստանի Հանրապետության օրենքների և այլ իրավական ակտերի պահանջների կատարման նկատմամբ օրենքով սահմանված կարգով պետական վերահսկողության իրականացումը՝ ներառյալ օրենքով սահմանված դեպքերում և կարգով ստուգումների իրականացումը (ՀՀ կառավարության 2015թվականի սեպտեմբերի 15-ի թիվ 1063-Ն որոշում): Ուստի, ՀՀ էկոնոմիկայի նախարարությունը հանդիսանում է ՀՀ ներկրվող և շուկայահանվող կենցաղային ապրանքների համար պատասխանա​տու պետական կառավարման լիազոր մարմին:
1. Ընդունվել է, խմբագրվել է:
2. Ընդունվել է մասամբ: Խմբագրվել է, 3-րդ կետը կատարվել է համապատասխան հղում «Հավատարմագրման մասին» ՀՀ օրենքին: Ոստի 4), 5), 6), 7) ենթակետերի հանելու անհրաժեշտությունը բացակայում է:
3. Մաքսային Միության Էներգասպառող սարքավորումների էներգետիկ արդյունավետության վերաբերյալ սպառողին իրազեկելու մասին տեխնիկական կանոնակարգի նախագիծը վերաբերվում է սպառողների իրազեկմանը և ունի որոշ դրույթներ, որոնք համահունչ են ներկայացված «Էներգասպառող սարքերի  և սարքվածքների էներգախնայո​ղու​թյան պիտակավոր​ման կարգը հաստատելու մասին» ՀՀ կառավարության որոշման նախա​գծին, բայց լիարժեք չեն ապահովում ամբողջությամբ ՀՀ «Էներգա​խնայողության և վերա​կանգն​վող էներգետիկայի մասին» ՀՀ օրենքով սահմանված պահանջների կատարու​մը: Միաժամանակ հայտնում ենք, որ «Էներգասպառող սարքերի  և սարքվածքների էներգախնայո​ղու​թյան պիտակավորման կարգը հաստատելու մասին» ՀՀ կառավարության որոշման նախագիծը չի հանդիսանում տեխնիկական կանոնակարգի նախագիծ և Մաքսային միության տեխնիկական կանոնակարգերի հետ որև է հակասության մեջ չի մտնում:
	

	ՀՀ  էկոնոմիկայի նախարարություն 
01/17.5/5952-15, առ 31.07.2015թ.
	5. Անհրաժեշտ է հաշվի առնել այն, որ ներկայումս շրջանառվում է ԵԱՏՀ-ի կողմից մշակված և ԵԱՏՄ անդամ պետություններին ներպետական քննարկման ներկայացված Մաքսային Միության Էներգասպառող սարքավորումների էներգետիկ արդյունավետության վերաբերյալ սպառողին իրազեկելու մասին տեխնիկական կանոնակարգի նախագիծը, որը ՀՀ վարչապետի սույն թվականի մարտի 16-ի թիվ 02/12.17/3926-15 հանձնարարականով ներկայացվել է ՀՀ էկոնոմիկայի և  ՀՀ էներգետիկայի և բնական պաշարների նախարարություններին` կարծիքի: Ներկայացված նախագծում ներառված են նաև էլեկտրական սարքավորումների էներգախնայողության մասին տեղեկատվության, պիտակավորման, ինչպես նաև շուկայահանման և մակնշմանը ներկայացվող  դրույթներ/պահանջներ: Վերոգրյալ նախագիծը` ԵԱՏՄ անդամ պետությունների կողմից ներպետական քննարկման ավարտից հետո կներկայացվի ԵԱՏՀ հաստատման: 
Տեղեկացնենք նաև, որ «Հայաստանի Հանրապետության՝ «Եվրասիական տնտեսական միության մասին» 2014 թվականի մայիսի 29-ի պայմանագրին միանալու մասին» պայմանագրի 48-րդ կետին և «Եվրասիական տնտեսական միության մասին» 2014 թվականի մայիսի 29-ի պայմանագրի 53-րդ հոդվածի համապատասխան ԵԱՏՄ անդամ պետություններն իրենց տարածքում պետք է ապահովեն Միության տեխնիկական կանոնակարգի (տեխնիկական կանոնակարգերի) պահանջներին համապատասխանող արտադրանքի շրջանառությունը՝ առանց ներկայացնելու Միության տեխնիկական կանոնակարգում ներառված՝ այդ արտադրանքին ներկայացվող անվտանգության պահանջներից բացի լրացուցիչ պահանջներ և առանց իրականացնելու համապատասխանության գնահատման լրացուցիչ ընթացակարգեր:

Ելնելով վերոգրյալից, էներգասպառող սարքերի և սարքվածքների էներգախնայողության պիտակավորմանը ներկայացված պահանջներն անհրաժեշտ է ներկայացնել ԵԱՏՀ վերոնշյալ նախագծին չհակասելով և հանրապետության տարածքում առևտրում լրացուցիչ տեխնիկական խոչընդոտներ չստեղծելով (միևնույն արտադրանքի նկատմամբ չեն կարող սահմանվել տարբեր պահանջներ):
6. Ինչ վերաբերում է Նախագծով ներկայացված պահանջներին, ապա.

1) Նախագծի հղումների մասից անհրաժեշտ է հանել «Տեխնիկական կանոնակարգի մասին» ՀՀ օրենքի 7-րդ հոդվածի» բառերը, քանի որ սույն Նախագիծը տեխնիկական կանոնակարգ չի հանդիսանում,

2) Նախագծի 2-րդ կետով ստեղծվող էներգախնա​յողության պիտակավորման խորհրդի կազմում առաջարկում եմ ներգրավել նաև գործարար միջավայրի (ոլորտային) ներկայացուցիչներին:

3) Նախագծի 3-րդ կետի 1) ենթակետը շարադրել հետևյալ նոր խմբագրությամբ. 
«1) մինչև 2016 թվականի դեկտեմբերի 31-ը էներգասպառող սարքերի և սարքվածքների էներգախնայողության էներգետիկ բնութագրերի վերաբերյալ ընդունել, գործողության մեջ դնել և հրապարակել միջազգային և եվրոպական ստանդարտներին ներդաշնակ և 1-ին կետով հաստատված կարգի պահանջների կատարումն ապահովող և կամավոր սկզբունքով կիրառվող ազգային ստանդարտները», 
4) Հանել Նախագծի 3-րդ կետի 2)-րդ ենթակետով ՀՀ էկոնոմիկայի նախարարության վրա դրված պարտավորությունը. 
5) Նախագծի հավելվածում.

ա. 1-ին կետում էներգասպառող սարքավորումների անվանումները սահմանել ըստ ԱՏԳ ԱԱ ծածկագրերի անվանումների, քանի որ կարող են ընդգրկվել նաև այլ տեսակի սարքավորումներ,
բ. 3-րդ կետում վկայակոչված ստանդարտներում կան որոշակի անճշտություններ՝ մասնավորապես, ԵՆ 483:1999 ստանդարտը փոխարինված է ԵՆ 15502-1:2011 և ԵՆ 15501-2-1:2011 ստանդարտներով, ԵՆ 60456:2005 ստանդարտի փոխարեն ներկայումս գործում է ԵՆ 60456:2011 ստանդարտը, իսկ ԵՆ 613 ստանդարտի անվանումը չի համապատասխանում կարգում վկայակոչած անվանմանը, իսկ ԵՆ 14511-1 ստանդարտը վերաբերում է տերմիններին և սահմանումներին և չի սահմանում էներգախնայողության բնութագրեր: Առաջարկում եմ (ստանդարտների անճշտություններից զերծ մնալու նպատակով) կարգից հանել վկայակոչված ստանդարտները և համաձայն եվրոպական նոր մոտեցման սկզբունքի, ինչպես նաև ելնելով «Ստանդարտացման մասին» ՀՀ օրենքի դրույթներից, այդ գործառույթը վերապահել Ստանդարտացման ազգային մարմնին, որը սահմանված կարգով կհրապարակի և պարբերաբար կարդիականացնի կարգի պահանջների կատարումն ապահովող և կամավոր սկզբունքով կիրառվող ստանդարտների ցանկը,
գ. խմբագրել 3-րդ կետի 3) ենթակետը, քանի որ «Չափումների միասնականության ապահովման մասին» ՀՀ օրենքը չի սահմանում դրույթներ լաբորատոր փորձարկումների իրականացման կարգի վերաբերյալ։
դ. 3-րդ կետի 4-րդ ենթակետով սահմանել ժամկետ, որի ընթացքում փորձարկման լաբորատորիան փորձարկումների արդյունքների հիման վրա պետք է լրացնի խորհրդի կողմից հավանության արժանացած ամփոփաթերթերը և դրանք տրամադրի հայտատուին: Միաժամանակ պետք է ավելացնել, որ ենթակետում անհրաժեշտ է հաշվի առնել նաև այն, որ փորձարկման լաբորատորիան փորձարկումների արդյունքների հիման վրա տալիս է փորձարկման արձանագրություն:

ե. 3-րդ կետը շարադրել հետևյալ նոր խմբագրությամբ. «Կենցաղային էներգասպառող սարքերի և սարքվածքների էներգետիկ բնութագրերի փորձարկումներն իրականացվում են իրավաբանական անձանց (փորձարկման լաբորատորիաներ) կողմից` ՀՀ-ում գործող միջազգային և եվրոպական ստանդարտներին նույնական ագգային ստանդարտների և ՀՀ օրենսդրության պահանջներին համաձայն:

զ. Վերախմբագրել 3-րդ կետի 7-րդ ենթակետը, քանի որ որևէ երկրում ՀՀ համապատասխանության գնահատման փաստաթղթերը և արդյունքները ճանաչվում են ՀՀ` տվյալ երկրի հետ փոխճանաչման պայմանագրի առկայության դեպքում (բացառությամբ ԵԱՏՄ երկրներից), իսկ Հայաստանի Հանրապետությունը փոխճանաչման պայմանագրեր ունի միայն ԱՊՀ երկրների հետ: Մյուս կողմից հաշվի առնելով այն փաստը, որ ՀՀ տարածքում գործող համապատասխանության գնահատման մարմինները հավատարմագրված են միայն ազգային համակարգում և Եվրոպական միության երկրների հետ փոխճանաչման պայմանագրեր չունեն, ապա դրանց կողմից տրված համապատասխանության փաստաթուղթը ևս չի ճանաչվի ԵՄ երկրներում: 

է. հստակեցման կարիք ունի 3-րդ կետի 9-րդ ենթակետը, քանի որ անհասկանալի է, թե ինչպես են տնտեսվարող սուբյեկտները «պարտավորեցվելու», ում կողմից և ինչպիսի վերահսկողական մեխանիզմներ են կիրառվելու նրանց նկատմամբ, 
Հաշվի առնելով վերոգրյալը հայտնում եմ, որ Նախագիծը լրամշակման կարիք ունի և նման խմբագրությամբ վերջինիս ընդունումը նպատակահարմար չէ: 


	1. Մաքսային Միության Էներգասպառող սարքավորումների էներգետիկ արդյունավետության վերաբերյալ սպառողին իրազեկելու մասին տեխնիկական կանոնակարգի նախագիծը վերաբերվում է սպառողների իրազեկմանը և ունի որոշ դրույթներ, որոնք համահունչ են ներկայացված «Էներգասպառող սարքերի  և սարքվածքների էներգախնայո​ղու​թյան պիտակավոր​ման կարգը հաստատելու մասին» ՀՀ կառավարության որոշման նախա​գծին, բայց լիարժեք չեն ապահովում ամբողջությամբ ՀՀ «Էներգա​խնայողության և վերա​կանգն​վող էներգետիկայի մասին» ՀՀ օրենքով սահմանված պահանջների կատարու​մը: Միաժամանակ հայտնում ենք, որ «Էներգասպառող սարքերի  և սարքվածքների էներգախնայո​ղու​թյան պիտակավորման կարգը հաստատելու մասին» ՀՀ կառավարության որոշման նախագիծը չի հանդիսանում տեխնիկական կանոնակարգի նախագիծ և Մաքսային միության տեխնիկական կանոնակարգերի հետ որև է հակասության մեջ չի մտնում:
1) Ընդունվել է, Խմբագրվել է:
2) Ընդունվել է, Խմբագրվել է:
3) Ընդունվել է, Խմբագրվել է:
4) Չի ընդունվել, քանի որ արտասահմանյան երկրներից ՀՀ ներկրվող և շուկայահանվող ապ​րանքների  համար պատասխանատու պետական կառա​վար​ման լիազոր մարմին հանդիսանում է ՀՀ էկոնոմիկայի նախարարությունը: Ոստի, այդ ապրանքների վերաբերյալ օտարերկրյա պետությունների հետ ստորագրված որևէ պետական համաձայնագրի վերաբերյալ տեղեկատվություն կարող է տրամադրել ՀՀ էկոնոմիկայի նախարարությունը:
ա. Սարքավորումների անվանումները սահմանվել են ըստ ԱՏԳ ԱԱ ծածկագրերի:
բ. Ընդունվել է, Խմբագրվել է:

գ. Ընդունվել է, Խմբագրվել է:
դ. Ընդունվել է, Խմբագրվել է:

ե. Ընդունվել է, Խմբագրվել է:

զ. Ընդունվել է, Խմբագրվել է:

Է. Հստակեցվել և լրամշակվել է:  


	

	ՀՀ բնապահ​պա​նու​թյան նախա​րա​րու​թյուն 

1/05.3/11508-15, առ 14.07.2015թ.            
	Դիտողություններ և առաջարկություններ չկան:
	
	

	ՀՀ առողջապահու​թյան նախարարու​թյուն ԱՄ/11.2/8302-15, առ 16.07.2015թ.


	Դիտողություններ և առաջարկություններ չկան:
	
	

	ՀՀ աշխատանքի և սոցիալական հարցերի նախարարություն  ԱԱ/ՀՄ-2-2/6048-15, առ 09.07.2015թ 
	Դիտողություններ և առաջարկություններ չկան:
	
	

	ՀՀ քաղաքաշինու​թյան նախարարու​թյուն     01/13.2/3835-15, առ 14.07.2015թ.       
	1. որոշման նախագծի 3-րդ կետի 1-ին ենթակետում «տրված» բառը փոխարինել «կարգով նախատեսված» բառերով.

2. որոշման հավելվածով հաստատվող կարգի`

 ա. 2-րդ և 3-րդ կետերը խմբագրել` տարանջատելով և հստակեցնելով  էներգաարդյունավետության պիտակավորման  գործընթացները և նորմատիվային հղումները.

 բ. հստակեցնել 2-րդ կետում նշված ՀՀ էներգետիկայի և բնական պաշարների նախարարի կողմից ստեղծվող պիտակավորման խորհրդին (այսուհետ` Խորհուրդ) վերապահվող իրավասությունները, ինչպես նաև քննարկել կարգի 3-րդ կետի 8-րդ ենթակետում նշված պիտակների հաշվառման և համարակալման գործառույթները Խորհրդին վերապահելու նպատակահարմարության հարցը.

գ. 3-րդ կետի 5-րդ ենթակետում «3-րդ ենթակետով» բառերը փոխարինել «3-րդ կետով» բառերով. 

      դ. 3-րդ կետի 9-րդ ենթակետը շարադրել հետևյալ խմբագրությամբ. 

«Սարքերը  և սարքվածքները հանվում են վաճառքի միայն սույն կարգով նախատեսված պիտակների առկայության դեպքում,  ընդ որում` 

ա. եթե ներմուծվում է այն երկրից, որի պիտակը ճանաչված է Հայաստանի Հանրապետությունում, տնտեսավարող սուբյեկտը յուրաքանչյուր արտադրանքի վրա  փակցնում է «Ընդունված է Հայաստանի Հանրապետությունում» գրառումով պիտակը. 

բ. եթե ներմուծվում է այն երկրից, որի պիտակը ճանաչված չէ Հայաստանի Հանրապետությունում, տնտեսավարող սուբյեկտը յուրաքանչյուր արտադրանքի վրա փակցնում է լաբորատոր փորձաքննության եզրակացության հիման վրա տրված պիտակը»: 


	1.Ընդունվել է, խմբագրվել է:
ա. Խմբագրվել է:

բ. Հստակեցվել է:
գ. Ընդունվել է, խմբագրվել է:
դ. Ընդունվել է, խմբագրվել է:

	

	ՀՀ տարածքային կա​ռա​վար​ման և ար​տա​​​կարգ իրա​վի​ճակների նա​խարարություն 1/06.3/9773-15, առ 14.07.2015թ.


	1. «Էներգասպառող սարքերի  և սարքվածքների էներգախնայո​ղու​թյան պիտակավորման կարգը հաստատելու մասին» ՀՀ կառավարության որոշման նախագծի (այսուհետ` Նախագիծ) 2-րդ կետում «ընդունումից հետո» բառերն առաջարկում ենք փոխարինել «ուժի մեջ մտնելուց հետո» բառերով, քանի որ սույն Նախագիծը իրավաբանական ուժ կստանա միայն ուժի մեջ մտնելուց հետո:

2. «Էներգախնայողության և վերականգնվող էներգետիկայի մասին» ՀՀ օրենքի 8-րդ հոդվածով սահմանված է, որ  ՀՀ կառավարությունը սահմանում է Էներգասպառող սարքերի և սարքվածքների պիտակավորման կարգը և պիտակի ձևը, սակայն Նախագծի 1-ին կետում պիտակի ձևին վերաբերող պահանջների մասին դրույթներն ամրագրված չեն, ուստի նպատակահարմար է Նախագծի 1-ին կետը համապատասխանեցնել «Էներգախնայողության և վերականգնվող էներգետիկայի մասին» ՀՀ օրենքի 8-րդ հոդվածի պահանջներին:

3. Նախագծի 1-ին կետում «լվացքի մեքենաների»  բառերից հետո անհրաժեշտ է լրացնել «էներգախնայողության պիտակավորման հարաբերությունների» բառերը, քանի որ կարգը տարածվում է վերոնշյալ սարքավորումների էներգախնայողության պիտակավորման հարաբերությունների վրա: 
4. Նախագծի հավելվածի 2-րդ կետն առաջարկում ենք հանել, քանի որ խորհրդի ստեղծումը չի հանդիսանում էներգաարդյունավետության պիտակի շնորհման փուլ: Բացի այդ խորհրդի ստեղծումն արդեն իսկ կարգավորված է Նախագծի 2-րդ կետի պահանջներով:

5. Նախագծի ամբողջ տեքստում «չափման մեթոդներ» բառերն առաջարկում ենք փոխարինել «չափման միջոցներ» բառերով` նկատի ունենալով, որ «Չափումների միասնականության ապահովման մասին» ՀՀ օրենքում չափման սարքավորումները սահմանված են «չափման միջոց» հասկացությամբ:
	1.Ընդունվել է, խմբագրվել է:

2. Պիտակի ձևը սահմանված է Ստանդարտացման մասին ՀՀ օրենքի պահանջներին համատասխան ազգային ստանդարտներով, ուստի Նախագծի 1-ին կետը համապատասխանում է ՀՀ օրենսդրությանը:
3.«էներգախնայողության պիտակա​վորման հարաբերություն​ների» բառեր կիրառումը նպատակահարմար չէ, քանի որ Նախագիծը մշակվել է «Էներգախնայողության և վերականգնվող էներգետիկայի մասին» ՀՀ օրենքի 8-րդ հոդվածի պահանջներից ելնելով:
4. Կետը հստակեցվել է և կատարվել է համապատասխան փոփոխություն: 
5. Ընդունվել է, խմբագրվել է:


	

	ՀՀ  տրանսպորտի և կապի  նա​խարարու​թյուն 02/16.1/7896-15, առ 08.07.2015թ.
	Դիտողություններ և առաջարկություններ չկան:
	
	

	ՀՀ արդարադատու​թյան նախարարություն 02/14/10515-15, առ 28.08.2015թ.
	1. Նախագիծը համապատասխանում է Հայաստանի Հանրապետության Սահմանադրությանը: 

2. Նախագիծը համապատասխանում է հավասար և ավելի բարձր իրավաբանական ուժ ունեցող իրավական այլ ակտերի դրույթներին:

3. Նախագծում իրավական այլ ակտերի նորմերի անհարկի կրկնություններ առկա չեն:

4. Նախագծում անհրաժեշտ բոլոր հարցերը կարգավորված են:




5. Նախագիծն իր մեջ Հայաստանի Հանրապետության կառավարության 2009 թվականի հոկտեմբերի 22-ի «Նորմատիվ իրավական ակտերի նախագծերի հակակոռուպցիոն բնագավառում կարգավորման ազդեցության գնահատման իրականացման կարգը հաստատելու մասին» թիվ 1205-Ն որոշմամբ հաստատված կարգի 9-րդ կետով նախատեսված որևէ կոռուպցիոն գործոն չի պարունակում: 


6. Նախագծում առկա են լրամշակման և խմբագրման կարիք ունեցող դրույթներ: Այսպես՝ 


1/ նախագծի 2-րդ կետի և նախագծով հաստատվող կարգի /այսուհետ՝ կարգ/ 2-րդ կետի դրույթները կրկնվում են, քանի որ երկուսն էլ վերաբերում են էներգախնայողության պիտակավորման խորհրդի ստեղծմանը: 

Բացի այդ, կարգի 2-րդ կետում անհասկանալի է «ՀՀ կառավարության որոշմամբ սահմանվում է» արտահայտությունը, քանի որ ըստ էության խոսքը գնում է ՀՀ կառավարության սույն որոշման մասին: Հետևապես, նշված արտահայտությունն անհրաժեշտ է հանել կարգի 2-րդ կետից:

Նկատի ունենալով, որ ըստ նախագծի նշված խորհրդի գործունեության կարգը պետք է սահմանի ՀՀ էներգետիկայի և բնական պաշարների նախարարը, գտնում ենք, որ հիշյալ նախագծով պետք է սահմանվեն նաև հանձնաժողովի լիազորությունները: Այդ առումով անհրաժեշտ է հստակեցնել ստեղծվող խորհրդի կարգավիճակը և լիազորությունների շրջանակը, քանի որ կարգի 3-րդ կետի 4-րդ ենթակետի համաձայն խորհրդի կողմից պետք է հավանության արժանանան համապատասխան ամփոփաթերթեր: Հետևապես գտնում ենք, որ խորհուրդն ամփոփաթերթեր հաստատելու կամ հավանություն տալու լիազորություն չի կարող ունենալ՝ նկատի ունենալով «Իրավական ակտերի մասին» ՀՀ օրենքի 19-րդ հոդվածի դրույթները, որոնցով հստակ սահմանված է նորմատիվ բնույթի ակտեր ընդունող մարմինների շրջանակը,

2/ կարգի 2-րդ կետն անհրաժեշտ է խմբագրել, քանի որ պարզ չէ, թե ինչ «էներգաարդյունավետության պիտակի շնորհման փուլերի» մասին է խոսքը, երբ նույն կետում խոսքը գնում է պիտակավորման խորհրդի ստեղծման և գործառույթների մասին,

3/ կարգի 3-րդ կետի 8-րդ ենթակետում անհրաժեշտ է հստակեցնել, թե ում կողմից և ինչ իրավական ակտով է հաստատվելու հաշվառման գրանցամատյանը,

4/ կարգի 4-րդ կետի 6-րդ ենթակետի համաձայն՝ պիտակները պետք է պարտադիր կերպով փակցված լինեն ապրանքատեսակի արտաքին մակերեսին՝ սպառողի համար դյուրատեսիլ տեղում: Մինչդեռ նախագծում պարզ չէ, թե նախատեսված պահանջը չկատարելու դեպքում ինչ իրավական հետևանքներ կարող են առաջանալ, քանի որ «Իրավական ակտերի մասին» ՀՀ օրենքի 45-րդ հոդվածի 3-րդ մասի համաձայն` նորմատիվ իրավական ակտերում չպետք է կիրառվեն նորմեր, որոնց կատարումն անհնար է կամ անընդունելի, կամ որոնց չկատարման համար իրավական հետևանքներ նախատեսված չեն:

7. Օրենսդրական տեխնիկայի կանոնները մասամբ պահպանված չեն: Այսպես` 
1/ նախագծում առկա է երկու 3-րդ կետ: Այդ առումով անհրաժեշտ է վերանայել և ապահովել նախագծի կետերի հաջորդական համարակալումը:

Նույն դիտողությունը վերաբերում է նաև կարգի 4-րդ կետի 2-րդ ենթակետի երկու «ե» պարբերություններին,

2/ կարգի 4-րդ կետի 3-րդ ենթակետում անհրաժեշտ է վերանայել պարբերությունների համարակալումը, մասնավորապես՝ «բ» պարբերությանը պետք է հաջորդեն «գ» և «դ», այլ ոչ թե «ե» և «զ» պարբերությունները,

3/ Ձև 1-ի պիտակի վրա անհրաժեշտ է նշել, թե որ սարքավորմանն է այն վերաբերում՝ նկատի ունենալով կարգի 4-րդ կետի 3-րդ ենթակետի «զ.» պարբերության պահանջները:

8. Նախագիծն անհրաժեշտ է համապատասխանեցնել սույն եզրակացության, 6-րդ և 7-րդ կետերին:

	1/ Ընդունվել է, խմբագրվել է:

2/ էներգաարդյունավետության պի​տա​կի շնորհման փուլերը սահմանվում են սույն նախագծի որոշման 2-րդ կետով նախատեսված պիտակա​վորման խորհրդի  և նրա գործունեության կարգը հաստատող ՀՀ էներգետիկայի և բնական պաշարների նախարարի հրամանով:
3/ հաշվառման գրանցամատյանը հաստատվելու է սույն նախագծի որոշման 2-րդ կետով նախատեսված պիտակա​վորման խորհրդի  և նրա գործունեության կարգը հաստատող ՀՀ էներգետիկայի և բնական պաշարների նախարարի հրամանով:

4/ Ընդունվել է, խմբագրվել է:

7.Ընդունվել է, խմբագրվել է:
8. Ընդունվել է, լրամշակվել է:
	


ՆԱԽԱՐԱՐ







Ե.  ԶԱԽԱՐՅԱՆ
1

